
	১।
	ভূমিকা: বাংলাদেশ মৎস্য উন্নয়ন কর্পোরেশন (বামউক) ১৯৬৪ সনে তদানীন্তন পূর্ব পাকিস্তান অর্ডিন্যান্স নং ৪ বলে ইস্ট পাকিস্তান ফিশারিজ ডেভেলপমেন্ট কর্পোরেশন নামে প্রতিষ্ঠিত হয়। স্বাধীনতা পরবর্তীকালে ১৯৭৩ সনে এ্যাক্ট নং-২২ দ্বারা “বাংলাদেশ মৎস্য উন্নয়ন কর্পোরেশন” নামকরণ করা হয়। প্রতিষ্ঠা হতেই অত্র কর্পোরেশন বাংলাদেশে মৎস্য ও মৎস্য  শিল্পের উন্নয়ন, আধুনিক ট্রলারের মাধ্যমে গভীর সমুদ্র হতে মৎস্য আহরণ, স্বাস্থ্যসম্মত উপায়ে আহরিত মৎস্যের অবতরণ, সংরক্ষণ, প্রক্রিয়াকরণ ও বাজারজাতকরণ সহ মৎস্য রপ্তানিকারকদের প্রয়োজনীয় সহযোগিতা প্রদান করে আসছে। বামউক সরকারী মালিকানাধীন সেবাধর্মী স্বশাসিত বাণিজ্যিক প্রতিষ্ঠান, যার প্রধান কার্যালয় সহ ১৩টি ইউনিট সম্পূর্ণরূপে দেশের মৎস্য সম্পদ ও মৎস্য শিল্পের উন্নয়নে নিবেদিত। এ কর্পোরেশন FAO এর সহযোগিতায় ১৯৬৬-৭২ সনে বঙ্গোপসাগরে সাউথ প্যাসেজ, এলিফ্যান্ট পয়েন্ট, ইষ্ট অব সোয়াচ অব নো গ্রাউন্ড ও সোয়াচ অব নো গ্রাউন্ড নামক ৪টি বাণিজ্যিক মৎস্য আহরণ ক্ষেত্র আবিস্কার করে। কর্পোরেশন কাপ্তাই লেকে মিঠা পানির মাছ উৎপাদন সংক্রান্ত কার্যক্রম পরিচালনা করে আসছে। কর্পোরেশনের নিজস্ব অর্থায়নে কাওরান বাজারস্থ ২৩-২৪ নং প্লটে বিএফডিসি’র প্রধান কার্যালয়ের ১৫ তলা ভিত সহ ৬ষ্ঠ তলা পর্যন্ত নির্মাণ কাজ সম্পন্ন করা হয়েছে। বর্তমানে কর্পোরেশনের অধীন সরকারি অর্থায়নে ১৬৮.০৬ কোটি টাকা ব্যয়ে ৩টি উন্নয়ন প্রকল্প বাস্তবায়নাধীন এবং আরও নতুন উন্নয়ন প্রকল্প গ্রহণের কার্যক্রম প্রক্রিয়াধীন আছে।

	২।
	রুপকল্প (Vision): জনগণের জন্য স্বাস্থ্যসম্মত মাছ সরবরাহে সহায়তাকরণ ৷



	৩।
	অভিলক্ষ্য (Mission):

সামুদ্রিক, কাপ্তাই লেক ও হাওর অঞ্চলের আহরিত মাছ স্বাস্থ্যসম্মত উপায়ে অবতরণ, অবতরণ পরবর্তী অপচয় হ্রাসকরণ এবং মৎস্য বিপণন কার্যক্রম সুষ্ঠুভাবে পরিচালনা করে জনগণের দোড়গোঁড়ায় পৌঁছানো।



	৪।
	লক্ষ্য ও উদ্দেশ্য (১৯৭৩ সনের আইন অনুসারে): 

· মৎস্য সম্পদ ও মৎস্য শিল্পের উন্নয়নের জন্য ব্যবস্থা গ্রহণ;

· মৎস্য শিল্প স্থাপন; 
· মৎস্য আহরণের জন্য ইউনিট প্রতিষ্ঠা এবং মৎস্য সম্পদের সুষ্ঠু ব্যবহারের উদ্দেশ্যে অধিকতর সমম্বিত পদ্ধতির উন্নয়ন;

· মৎস্য শিকারের নৌকা, মৎস্য বাহন, স্থল ও জলপথে মৎস্য পরিবহণ এবং মৎস্য শিল্প উন্নয়নের সহিত জড়িত প্রয়োজনীয় সকল আধুনিক সরঞ্জাম ও যন্ত্রাংশ সংগ্রহ, ধারণ ও হস্তান্তর;

· মৎস্য এবং মৎস্যজাত পণ্য সংরক্ষণ, প্রক্রিয়াকরণ, বিতরণ এবং বাজারজাতকরণের জন্য ইউনিট প্রতিষ্ঠা;

· মৎস্য শিল্প ও মৎস্যজীবী সমবায় সমিতিকে অগ্রিম ঋণ প্রদান;

· মৎস্যজীবী সমবায় সমিতি প্রতিষ্ঠায় উৎসাহ প্রদান;

· মৎস্য সম্পদের জরিপ ও অনুসন্ধানের ব্যবস্থা গ্রহণ;

· মৎস্য শিকার, পরিবহণ, সংরক্ষণ এবং বাজারজাতকরণের পদ্ধতি সম্পর্কিত গবেষণা এবং প্রশিক্ষণ প্রদানের জন্য ইনস্টিটিউট প্রতিষ্ঠা বা ব্যবস্থা গ্রহণ;

· মৎস্য এবং মৎস্যজাত পণ্য রপ্তানির জন্য প্রতিষ্ঠান স্থাপন;

· এবং সকল বা যে কোন কার্য সম্পাদনের উদ্দেশ্যে আবশ্যকীয় সম্পদ অর্জন, ধারণ ও হস্তান্তর। 


৫। প্রধান কার্যাবলীঃ  

· KvßvB †j‡K grm¨ Drcv`b e„w× I স্থানীয় Rb‡Mvôxi Kg©ms¯’v‡b সহায়তা প্রদান; 

· সমুদ্রগামী মৎস্য ট্রলারসমূহের ডকিং সহ মেরামত সুবিধাদি প্রদান;

· আহরিত মৎস্যের গুণগতমান সংরক্ষণের জন্য আধুনিক সুযোগ-সুবিধা সম্বলিত মৎস্য অবতরণ সুবিধাদি প্রদান; 

· মৎস্য ও মৎস্যজাত দ্রব্যাদি বাজারজাতকরণ, সংরক্ষণ, প্রক্রিয়াকরণ এবং রপ্তানীর জন্য সহায়তা প্রদান ; 

· ঢাকা মহানগরীতে ফরমালিনমুক্ত মাছ বিপণন; 

· Dc‡iv³ mKj D‡Ïk¨ c~iYK‡í সরকারী অর্থায়নে বিভিন্ন প্রকল্প বাস্তবায়ন।                     
০৬। সাংগঠনিক কাঠামোঃ 
	
	
	
	
	
	
	
	
	
	
	চেয়ারম্যান
	
	
	
	
	
	
	
	

	
	
	
	
	
	
	
	
	
	
	
	 
	
	
	
	
	
	
	
	
	
	

	
	
	
	
	 
	 
	 
	 
	 
	 
	 
	 
	 
	 
	 
	 
	 
	 
	
	
	
	

	
	
	
	 
	
	
	
	
	
	
	
	 
	
	
	
	
	
	 
	
	
	
	

	
	
	পরিচালক (অর্থ)
	
	
	
	
	
	 
	
	
	
	
	
	পরিচালক 
(ক্রয় ও বিপণন)
	
	
	

	
	 
	 
	 
	 
	 
	 
	
	
	সচিব
	 
	
	
	
	 
	 
	 
	 
	 
	 
	

	 
	
	
	 
	
	
	 
	
	
	
	
	 
	
	
	 
	
	
	 
	
	
	 
	

	অর্থ বিভাগ
	
	   হিসাব বিভাগ
	
	পরিকল্পনা বিভাগ
	
	
	 
	
	
	বাস্তবায়ন বিভাগ
	
	বিপণন বিভাগ
	
	ক্রয় বিভাগ

	
	
	
	
	
	
	
	
	
	
	
	 
	
	
	
	
	
	
	
	
	
	

	
	
	
	
	
	
	
	
	
	
	
	 
	
	
	
	
	
	
	
	
	
	

	
	
	
	
	
	
	
	
	বহিঃস্থ ইউনিট  ১২ টি
	
	
	
	
	
	

	
	
	
	
	
	
	
	
	
	
	
	
	
	
	
	
	
	
	
	
	
	


কর্পোরেশনের বিদ্যমান সাংগঠনিক কাঠামোতে ৭৩১ জন জনবলের সংস্থান আছে। তন্মধ্যে ২৮১ জন জনবল কর্মরত আছে এবং ৪৫০ জন জনবলের পদ শূণ্য আছে। কর্পোরেশনের শূণ্য পদে জনবল নিয়োগের কাজ চলমান আছে। 
০৭। বিগত ১০ (দশ) অর্থ বছরের উল্লেখযোগ্য সাফল্য:


১। খাতওয়ারী অর্জনঃ

	ক্রঃ
	বিষয়
	২০০৮-৯
	২০০৯-১০
	২০১০-১১
	২০১১-১২
	২০১২-১৩
	২০১৩-১৪
	২০১৪-১৫
	২০১৫-১৬
	২০১৬-১৭
	২০১৭-১৮

	ক
	কাপ্তাই লেকে মৎস্য উৎপাদন (টন) (বিএফডিসি’র অবতরণ কেন্দ্রে অবতরণকৃত) 
	৫৫৭৮


	৭১৯০
	৯০৯০
	৮৪৯৪
	৮৮৫১
	৫৯৯৪
	৮৬৭৭
	৯৮৫৮
	৯৯৭৫
	১০১৫২

	খ
	কাপ্তাই লেকে মৎস্য পোনা অবমুক্তকরণ (টন) 
	২২
	২২
	২০
	২৩
	২২
	২২
	২০
	২০
	২৫
	২৭

	গ
	মৎস্য অবতরণ (টন) 
	২০২০৬
	১১৩৬৮
	২২২৭০
	১৭৫২৩
	২০২৫৫
	১৯২৫৫
	১৮৪৩৮
	১৭২৮৭
	২১৭২৮
	২৫৪৩৫

	ঘ
	মৎস্য প্রক্রিয়াকরণ ও সংরক্ষণ (টন) 
	১০০১৩
	২৩৬৬৯
	১৫১৩৬৯
	৯৯৫৯০
	১২৫১৪৯
	১২৬৪৯৫
	১১২২৬৫
	৪৮৮৬২
	৩৯৭৫০
	৬৫২০০

	ঙ
	বরফ উৎপাদন (টন) 
	৯৭২৪
	৭৪৭৭
	৪৯৭৭
	৬৭৬০
	৯৫৪৫
	৭৪২৯
	১০৭৮৫
	৬৮২০
	৭৪০৬
	১৩০৬৫

	চ
	মৎস্য বাজারজাতকরণ, টাকা (টন) 
	১৭৪
	১০১
	১৭০
	১৫১
	১১২
	৪৯
	৬৫
	৭৫
	১১১
	৬১

	ছ
	আয় (লক্ষ টাকা) 
	১৯৯০
	২১০৭
	২৬৬৭
	২৪৪৬
	২৭০৯
	২৪২৪
	২৯১১
	৩২৩৬
	৩৬০৭
	৩১৪৮

	জ
	বাজেট (লক্ষ টাকা) 
	২৫৯৬
	২৮৮৮
	৩২৩৮
	৩৪১০
	৩৭৯৭
	৪২৪৬
	৪২০৯
	৪৪০০
	৪৪৬৪
	৪৫৪৬


২। খাতওয়ারী বর্ণনাঃ

ক) কাপ্তাই লেকে মৎস্য উৎপাদনঃ বাংলাদেশ মৎস্য উন্নয়ন কর্পোরেশন কর্তৃক কাপ্তাই লেকে স্বাদু পানির মাছ উৎপাদন সংক্রান্ত কার্যক্রম পরিচালিত হয়। কাপ্তাই লেক হতে আহরিত মাছের প্রায় ৭০ ভাগ কর্পোরেশনের মৎস্য অবতরণ কেন্দ্র সমূহে এবং প্রায় ৩০ ভাগ লেক এলাকার স্থানীয় বাজারে অবতরণ হয়ে থাকে। কাপ্তাই লেকে ২০১৭-১৮ অর্থ বছরে উৎপাদিত মাছের মধ্যে কর্পোরেশনের অবতরণ কেন্দ্র সমূহে ১০,১৫২ টন এবং স্থানীয় বাজার সমূহে প্রায় ৩০৪৮ টন মাছ অবতরণ করা হয়। অবতরণকৃত মাছের তথ্যের ভিত্তিতে ২০১৭-১৮ অর্থ বছরে কাপ্তাই লেকে প্রায় ১৩,২০০ টন মাছ উৎপাদন হয়। 
খ) কাপ্তাই লেকে মৎস্য পোনা অবমুক্তকরণঃ কাপ্তাই লেকে মৎস্য উৎপাদন বৃদ্ধির মাধ্যমে লেক এলাকায় বসবাসকারী উপজাতীয় জনগোষ্ঠীসহ স্থানীয় জনসাধারণের আর্থ সামাজিক অবস্থার উন্নয়ন ও প্রাণিজ আমিষের চাহিদা পূরণের লক্ষ্যে কর্পোরেশন কর্তৃক প্রতি বৎসর লেকে কার্প জাতীয় মাছের পোনা অবমুক্ত করা হয়। এতে মৎস্য উৎপাদন বৃদ্ধি হয়। এছাড়া কাপ্তাই লেকে অধিক হারে মৎস্য উৎপাদন বৃদ্ধির লক্ষ্যে নিজস্ব হ্যচারির মাধ্যমে মাছের পোনা উৎপাদন করত: তা কাপ্তাই লেকে অবমুক্ত করা হচ্ছে। 

	মৎস্য ও প্রাণিসম্পদ মন্ত্রণালয়ের মাননীয় মন্ত্রী নারায়ন চন্দ্র চন্দ ও বিএফডিসি’র চেয়ারম্যন জনাব দিলদার আহমদ  কাপ্তাই লেকে কার্প জাতীয় মাছের পোনা অবমুক্ত করছেন ।
	রাঙ্গামাটিতে নিজস্ব হ্যাচারীতে রেণু পোনা উৎপাদন



গ) মৎস্য অবতরণঃ দেশের সামূদ্রিক ও মিঠা পানির মাছ স্বাস্থ্যসম্মত অবতরণ, সংরক্ষণ ও বাজারজাতকরণের জন্য উপকূলীয় কক্সবাজার, খুলনা ও বরগুনা জেলার ৩টি এবং রাঙ্গামাটি ও খাগড়াছড়ি জেলার ৪টি অবতরণ কেন্দ্র বিদ্যমান আছে। সামুদ্রিক ও মিঠা পানির মৎস্য অবতরণ কেন্দ্র সমূহে ২০০৮-০৯ অর্থ বছরে ২০,২০৬ টন মাছ অবহরণ হয়। যা ক্রমান্বয়ে বৃদ্ধি পেয়ে ২০১৭-১৮ অর্থ বছরে ২৫,৪৩৫ টনে উন্নীত হয়েছে।
ঘ) ঢাকা শহরে আধুনিক মৎস্য বিপণন কেন্দ্র উদ্বোধন: বাংলাদেশ মৎস্য উন্নয়ন কর্পোরেশনের যাত্রাবাড়ীস্থ ঢাকা মহানগর আধুনিক মৎস্য বিপণন সুবিধাদি কেন্দ্রের অধীন দেশের প্রথম স্পেশালাইজড মৎস্য মার্কেট গত ২৮/১২/২০১৭ খ্রিঃ তারিখে মৎস্য ও প্রাণিসম্পদ মন্ত্রণালয়ের মাননীয় মন্ত্রী মহোদয় কর্তৃক শুভ উদ্বোধন করা হয়। এ মার্কেটে মৎস্য ব্যবসায়ীগণ স্বাস্থ্যসম্মতভাবে তাদের তাদের মৎস্য অবতরণ করতে পারবেন এবং সরকারের রাজস্ব আয় বৃদ্ধি পাবে।  

	মৎস্য ও প্রাণিসম্পদ মন্ত্রণালয়ের মাননীয় মন্ত্রী নারায়ন চন্দ্র চন্দ ও বিএফডিসি’র চেয়ারম্যন জনাব দিলদার আহমদ যাত্রাবাড়ীস্থ ঢাকা মহানগর মৎস্য বিপণন সুবিধাদি কেন্দ্র উদ্বোধন করছেন।


ঙ) মৎস্য প্রক্রিয়াকরণঃ বিএফডিসি’র চট্টগ্রাম মৎস্য বন্দর ও কক্সবাজারস্থ মৎস্য প্রক্রিয়াকরণ কেন্দ্রে সামুদ্রিক মাছ প্রক্রিয়াকরণ ও সংরক্ষণ করা হয়। এ খাতে বেসরকারি/ব্যক্তি মালিকানাধীন প্রতিষ্ঠানের বিনিয়োগ বৃদ্ধি পাওয়ায় কর্পোরেশনের মৎস্য প্রক্রিয়াকরণ কার্যক্রমের কিছুটা তারতম্য পরিলক্ষিত হয়। কর্পোরেশনের ২টি মৎস্য প্রক্রিয়াকরণ কেন্দ্রে ২০১৭-১৮ অর্থ বছরে ৬৫২০০ টন মাছ প্রক্রিয়াকরণ হয়।
চ) বরফ উৎপাদনঃ বিএফডিসি’র  সামুদ্রিক এবং মিঠা পানির ৭টি মৎস্য অবতরণ কেন্দ্রে অবতরণ কৃত মাছ সংরক্ষণের নিমিত্তে বরফ উৎপাদন ও সরবরাহ করা হয়। কর্পোরেশনের ৫টি বরফকলে ২০১৭-১৮ অর্থ বছরে ১৩০৬৫ টন বরফ উৎপাদন করা হয়।
ছ) ঢাকা শহরে মৎস্য বাজারজাতকরণঃ ঢাকা শহরে বসবাসকারী জনসাধারণের মাছের সহজ প্রাপ্যতার নিমিত্তে প্রতি বছর গড়ে প্রায় ১৬০ মে: টন  ফরমালিন মুক্ত মাছ ভ্রাম্যমান বিক্রির কার্যক্রম পরিচালনা করা হয়। এছাড়া ঢাকা শহরের কর্মজীবী মহিলাদের কাজের সুবিধার্থে কুটা মাছ (Dressed Fish) বাজারজাতকরণ কার্যক্রম করা হচ্ছে।
জ) রাজস্ব আয়ঃ বিএফডিসি’র আয়ের উৎস খুবই সীমিত। তথাপি সীমিত আয়ের উৎস থেকে ২০০৮-০৯ অর্থ বছরে ১৯৯০.০০ লক্ষ টাকা রাজস্ব আয় হয়। যা বৃদ্ধি পেয়ে ২০১৭-১৮ অর্থ বছরে ৩১৪৮.০০ লক্ষ টাকায় উন্নীত হয়েছে।
(ঝ) নিজস্ব অর্থায়নে পরিচালিত উন্নয়ন কর্মকান্ডঃ সদর দপ্তর নির্মাণঃ কর্পোরেশনের সদর দপ্তর নির্মাণের জন্য ১৯৭৫ সনে রাজউক হতে ক্রয়কৃত কাওরান বাজারস্থ ২৩-২৪ নং প্লটের ১০ কাঠা জমিতে নিজস্ব অর্থায়নে প্রায় ১০.০০ কোটি টাকা ব্যয়ে ১৫ তলা ভবনের ভিত্তিসহ ৬ষ্ঠ তলা পর্যন্ত নির্মাণ কাজ শেষ হয়েছে। ইতোমধ্যে ১ম তলার অংশ বিশেষ, ২য়, ৩য় ও ৪র্থ তলা ভাড়া দেওয়া হয়েছে। ৫ম ও ৬ষ্ঠ তলায় কর্পোরেশনের প্রধান কার্যালয় স্থানান্তর করা হয়েছে। অবশিষ্ট কাজ ধাপে ধাপে সম্পন্ন করা হবে। এতে কর্পোরেশনের রাজস্ব আয় বৃদ্ধি পাবে।

২৩-২৪ কাওরান বাজারে নবনির্মিত বিএফডিসি’র প্রধান কার্যালয়।
(ঞ) উন্নয়ন প্রকল্পঃ

বর্তমান বাংলাদেশ মৎস্য উন্নয়ন কর্পোরেশনে নিম্নোক্ত ৩টি উন্নয়ন প্রকল্প চলমান আছে। যা যথাসময়ে সমাপ্ত হবে। 
	ক্রঃ
	প্রকল্পের নাম
	মেয়াদকাল
	প্রাক্কলিত ব্যয়
(কোটি টাকায়)

	১
	মাল্টি চ্যানেল স্লিপওয়ে নির্মাণ প্রকল্প, চট্টগ্রাম
	০১/০১/২০১১ হতে ৩০/০৬/২০১৮
	৪২.৭৮

	২
	দেশের ৩টি উপকূলীয় জেলার ৪টি স্থানে আনুষঙ্গিক সুবিধাদিসহ মৎস্য অবতরণ কেন্দ্র স্থাপন প্রকল্প
	০১/০৭/২০১২ হতে ৩১/১২/২০১৯
	৫৯.৭০



	৩
	হাওড় অঞ্চলে মৎস্য অবতরণ কেন্দ্র স্থাপন প্রকল্প 
	০১/০৪/২০১৪ হতে ৩১/০৩/২০১৯
	৬৫.৫৮

	মোট
	১৬৮.০৬


১) মাল্টি চ্যানেল স্লিপওয়ে নির্মাণ প্রকল্প, চট্টগ্রামঃ প্রকল্পটি ৪২.৭৮ কোটি টাকা ব্যয়ে বাস্তবায়নাধীন আছে। চট্টগ্রামস্থ কর্ণফুলী নদীর দক্ষিণ তীরে চট্টগ্রাম মৎস্য বন্দরে প্রকল্পটির কাজ চলছে। শুষ্ক মৌসুমসহ সারা বছর ছোট ও মাঝারী সাইজের জাহাজ, বার্জ, ট্রলার ইত্যাদি মেরামত ও ডকিং এর সুবিধার্থে দুই-চ্যানেল বিশিষ্ট এ স্লিপওয়ে নির্মাণ করা হচ্ছে যার দ্বারা মাসে কমপক্ষে ৪টি এবং বছরে কমপক্ষে ৪৮টি ট্রলার/জাহাজ ডকিং-আনডকিং ও মেরামত সুবিধা প্রদান করা সম্ভব হবে। প্রকল্পটি চালু হলে প্রত্যক্ষ ৩৪ জন জনবলসহ পরোক্ষ ৫৫০ জন দক্ষ-অদক্ষ জনবলের কর্মসংস্থানের সৃষ্টি হবে। ইতোমধ্যে প্রকল্পের অধিকাংশ নির্মাণ কাজ সম্পন্ন হয়েছে। 

	বিএফডিসি’র চেয়ারম্যান জনাব দিলদার আহমদ (অতিরিক্ত সচিব) মাল্টি চ্যানেল স্লিপওয়ে নির্মাণ প্রকল্পের টি হেড জেটি পরিদর্শন করেন।


২) দেশের ৩টি উপকূলীয় জেলার ৪টি স্থানে আনুষঙ্গিক সুবিধাদিসহ মৎস্য অবতরণ কেন্দ্র স্থাপন প্রকল্পঃ সমুদ্র উপকূলবর্তী এলাকায় আহরিত দেশি ও সামুদ্রিক মাছের POST HARVEST LOSS রোধকরণের লক্ষ্যে বিএফডিসি’র চলমান উন্নয়ন প্রকল্প দেশের ৩টি উপকূলীয় জেলার ৪টি স্থানে আনুষঙ্গিক সুবিধাদিসহ মৎস্য অবতরণ কেন্দ্র স্থাপন এর আওতায় নিম্নোক্ত ৪টি স্থানে স্বাস্থ্যসম্মত ভাবে মৎস্য অবতরণের আধুনিক সুবিধাদি কার্যক্রম বাস্তবায়নাধীন আছে।
        ১) মহিপুর, পটুয়াখালী 

        ২) আলিপুর, পটুয়াখালী 
        ৩) পাড়েরহাট, পিরোজপুর
        ৪) রামগতি, লক্ষীপুর 
         এ প্রকল্পের মহিপুরে মাছ প্রক্রিয়াকরণ ও সংরক্ষণের জন্য হিমাগার এবং লক্ষীপুরে মাছ প্রক্রিয়াকরণ ও সংরক্ষণের জন্য বরফকল স্থাপন করা হবে। এছাড়া আলিপুর ও পাড়ের হাটে অবতরণকৃত মাছ বরফজাতকরণ,  বিপণন ও বাজারজাতকরণের সুব্যবস্থা থাকবে। এ প্রকল্পের অধীনে নির্মিতব্য বর্ণিত ৪ (চার) টি কেন্দ্রেরই জমি অধিগ্রহণ কার্যক্রম সহ ভূমি উন্নয়ন কাজ সম্পন্ন হয়েছে। আলিপুর কেন্দ্রের অধীগ্রহণকৃত জমিতে অবকাঠামো নির্মাণ কাজ প্রায় সম্পন্ন হয়েছে। এছাড়া মহিপুর মৎস্য অবতরণ কেন্দ্রের অবকাঠামো নির্মাণ কাজ প্রায় ৫০ ভাগ কাজ সম্পন্ন হয়েছে। পাড়েরহাট মৎস্য অবতরণ কেন্দ্রের নির্মাণ কাজ প্রায় ৪০ ভাগ সম্পন্ন হয়েছে। এছাড়া রামগতি মৎস্য অবতরণ কেন্দ্রের অবকাঠামো নির্মাণ কাজের দরপত্র আহবান করা হয়েছে।

	আলীপুর কেন্দ্রের নির্মাণাধীন মৎস্য অবতরণ কেন্দ্র
	মহীপুর কেন্দ্রের নির্মাণাধীন মৎস্য অবতরণ কেন্দ্র


৩) হাওর অঞ্চলে মৎস্য অবতরণ কেন্দ্র স্থাপন প্রকল্পঃ হাওর বাওর হতে আহরিত মাছ  সংরক্ষণের জন্য হাওর অঞ্চলে মৎস্য অবতরণ কেন্দ্র স্থাপন শীর্ষক প্রকল্পের আওতায় নিম্নোক্ত ০৩টি স্থানে স্বাস্থ্যসম্মত অবতরণ কেন্দ্র স্থাপন করা হবে। 
১) ভৈরব, কিশোরগঞ্জ 
২) মোহনগঞ্জ, নেত্রকোনা 
৩) ওয়েজখালী ঘাট, সুনামগঞ্জ 
    এ প্রকল্পের অধীনে মোহনগঞ্জ মৎস্য অবতরণ কেন্দ্রের অবকাঠামো নির্মাণ কার্যক্রম শুরু হয়েছে। ওয়েজখালী ঘাট, সুনামগঞ্জ মৎস্য অবতরণ কেন্দ্র নির্মাণের জমি অধিগ্রহণ করা হয়েছে। উক্ত জমিতে অবকাঠামো নির্মাণ কাজ চলমান আছে। এছাড়া কিশোরগঞ্জস্থ ভৈরব কেন্দ্রের জমি অধিগ্রহণ কাজ সম্পন্ন হয়েছে। উক্ত কেন্দ্রের নির্মাণ কাজ বাস্তবায়নের জন্য টেন্ডার কার্যক্রম সম্পন্ন করা হয়েছে। 

	[image: image13.jpg]o WA (.

=3

| %

2018

A RN

- :thh\v,m_la Ea





	[image: image14.jpg]




	নির্মিতব্য মোহনগঞ্জ মৎস্য অবতরণ কেন্দ্র, নেত্রকোণা
	নির্মিতব্য সুনামগঞ্জ মৎস্য অবতরণ কেন্দ্র


(০৮) বার্ষিক কর্ম সম্পাদন চুক্তিঃ ২০১৭-১৮ অর্থ বছরের বার্ষিক কর্ম সম্পাদন চুক্তি (APA) মোতাবেক ৮৩.৬ ভাগ লক্ষ্যমাত্রা অর্জিত হয়েছে। এছাড়া ১১/০৬/২০১৮ খ্রিঃ তারিখ মৎস্য ও প্রাণিসম্পদ মন্ত্রণালয়ের মাননীয় মন্ত্রী মহোদয়ের উপস্থিতিতে মন্ত্রণালয়ের সচিব এবং বাংলাদেশ মৎস্য উন্নয়ন কর্পোরেশনের চেয়ারম্যান এর মধ্যে ২০১৮-১৯ অর্থ বছরের বার্ষিক কর্ম সম্পাদন চুক্তি স্বাক্ষরিত হয়।
(০৯) SDG অর্জনের অগ্রগতিঃ রাঙ্গামাটি ও খাগড়াছড়ি জেলার কাপ্তাই লেক এলাকার উপজাতি জনগোষ্ঠীসহ বসবাসকারী সকল জনসাধারণের আর্থ সামাজিক অবস্থার উন্নতি ও আমিষের চাহিদা পূরণের নিমিত্তে কাপ্তাই লেকে মাছের উৎপাদন বৃদ্ধির লক্ষ্যে প্রতি বছর লেকে কার্প জাতীয় মাছের পোনা অবমুক্ত করা হয়। এছাড়া জেলেদের মৎস্য স্বাস্থ্যসম্মতভাবে অবতরণের নিমিত্তে ০৩টি উপকূলীয় জেলার ০৪টি স্থানে এবং দেশের হাওর অঞ্চলে মোট ০৭টি মৎস্য অবতরণ কেন্দ্র স্থাপন করা হচ্ছে। এতে জেলেরা তাদের মাছ স্বাস্থ্যসম্মত স্থানে অবতরণসহ  ন্যায্যমূল্যে বিক্রয় করতে সক্ষম হবে।
(১০) অডিট আপত্তি নিষ্পত্তির বিবরণঃ  কর্পোরেশনে ২০০৯-১০ অর্থ বছরে ৯৪৮ অডিট আপত্তি ছিল। তন্মধ্যে বিগত  বছর সমূহে ৪৪৫টি আপত্তি নিষ্পত্তি করা হয়েছে। অবশিষ্ট ৫০৩টি অডিট আপত্তি নিষ্পত্তির জোরালো প্রচেষ্টা অব্যাহত আছে।

(১১) মানব সম্পদ উন্নয়নে গৃহীত পদক্ষেপঃ মানব সম্পদ উন্নয়নের  জন্য কর্পোরেশনের কর্মকর্তা/কর্মচারীদের নিয়মিত দেশী ও বিদেশী প্রশিক্ষণ গ্রহণ-প্রদান কার্যক্রম অব্যাহত আছে। ২০১৭-১৮ অর্থ বছরে ১১ জন কর্মকর্তাকে বিদেশে প্রশিক্ষণ প্রদান করা হয়েছে। 
(১২) ইনোভেশন বিষয়ক কার্যক্রমঃ কর্মকর্তা/কমচারীদেরকে অভ্যন্তরীণ ও বহিস্থ প্রতিষ্ঠান হতে  ইনোভেশন বিষয়ক কার্যক্রম বাস্তবায়ন, উন্নত নাগরিক সেবা ও সুশাসন প্রতিষ্ঠা নিশ্চিতকরণে সমন্বিত উদ্যোগ গ্রহণের প্রয়োজনীয়তা বিষয়ক প্রশিক্ষণ  কমসূচী গ্রহণের ব্যবস্থা নেয়া হয়েছে। এছাড়া কর্পোরেশনের উদ্ভাবনী কার্যক্রম অব্যাহত রাখার জন্য ইনোভেশন পরিকল্পনা প্রণয়ন করা হয়েছে। 
 (১৩) আইসিটি/ডিজিটাইজেশন বিষয়ক কার্যক্রমঃ

বাংলাদেশকে ডিজিটাল বাংলাদেশে রুপান্তরের লক্ষ্যে, জাতীয় তথ্য ও যোগাযোগ প্রযুক্তি নীতিমালা-২০১৫ বাস্তবায়নের অংশ হিসেবে কর্পোরেশনের একটি ওয়েবসাইট খোলা, হালনাগাদকরণ অফিসিয়াল কার্যক্রমগুলো আইসিটির মাধ্যমে সম্পন্ন করার জন্য বাংলাদেশ মৎস্য উন্নয়ন কর্পোরেশন নিরলসভাবে কাজ করে যাচ্ছে। কর্পোরেশনের সিটিজেন চার্টারসহ বিভিন্ন প্রকল্পের কার্যাবলী অনলাইনে প্রকাশ করা হয়েছে। এছাড়াও সকল টেন্ডার নোটিশ, চাকুরীর বিজ্ঞপ্তি, চাকুরীর আবেদন ফরম, নিয়োগ পরীক্ষায় অংশগ্রহনের যোগ্য প্রার্থীদের তালিকা ওয়েবসাইটে নিয়মিত প্রকাশ করা হয়েছে। হিসাব শাখার কার্যক্রম ডিজিটাল, স্বচ্ছ এবং গতিশীল করার লক্ষ্যে হিসাব সংক্রান্ত Software installation এর মাধ্যমে আয়-ব্যয় এবং কর্মকর্তা-কর্মচারীদের বেতন ভাতাদিসহ সকল প্রকার হিসাব-নিকাশের কাজ পরিচালিত হচ্ছে। কর্পোরেশনের প্রধান কার্যালয়ের ১টি ই-মেইল ঠিকানা চালু রয়েছে (bfdc_64@yahoo.com)। ই-ফাইলিং কার্যক্রম বাস্তবায়নের নিমিত্ত এটুআই প্রকল্পের লাইভ সার্ভারের সাথে বাংলাদেশ মৎস্য উন্নয়ন কর্পোরেশন সংযুক্ত আছে। এছাড়া ই-টেন্ডারিং কার্যক্রম পরিচালনার নিমিত্ত সিপিটিইউ এর লাইভ সার্ভারের সাথে বাংলাদেশ মৎস্য উন্নয়ন কর্পোরেশন সংযুক্ত আছে। কর্পোরেশনের আওতাধীন সকল কেন্দ্রের ই-মেইল ঠিকানাও খোলা হয়েছে এবং ই-মেইলের মাধ্যমে নিয়মিত চিঠি লেনদেন কার্যক্রম চলছে। সামাজিক যোগাযোগ মাধ্যম ফেইসবুক আইডি ব্যবহার করে বিভিন্ন তথ্যাদি আদান/প্রদানের মাধ্যমে সেবা দেয়া  হয়।

অভ্যন্তরীণ ই-ফাইলিং প্রশিক্ষণ কর্মশালা উদ্বোধন করছেন বিএফডিসি’র চেয়ারম্যান জনাব দিলদার আহমদ


(১৪) জাতীয় শুদ্ধাচার কৌশল চর্চার বিবরণঃ ২০১৭-১৮ অর্থ বছরে প্রণীত জাতীয় শুদ্ধাচার কৌশল, পরিকল্পনা ও বাস্তবায়ন অগ্রগতি কাঠামো অনুযায়ী কর্পোরেশনের জাতীয় শুদ্ধাচার কৌশল কার্যক্রম বাস্তবায়ন করা হয়। এছাড়া গত ২৫/০৬/২০১৮ খ্রিঃ তারিখ কর্পোরেশনের ২০১৮-১৯ অর্থ বছরের  জাতীয় শুদ্ধাচার কৌশল, পরিকল্পনা ও বাস্তবায়ন অগ্রগতি কাঠামো প্রণয়ন করা হয়েছে। এ কাঠামোর আওতায় কর্পোরেশনের কর্মকর্তা/কর্মচারীদেরকে অভ্যন্তরীণ ও বহিস্থ প্রতিষ্ঠান হতে  জাতীয় শুদ্ধাচার কৌশল বাস্তবায়ন, উন্নত নাগরিক সেবা ও সুশাসন প্রতিষ্ঠা নিশ্চিতকরণে সমন্বিত উদ্যোগ গ্রহণের প্রয়োজনীয়তা বিষয়ক প্রশিক্ষণ কর্মসূচী গ্রহণ করা হয়েছে। 
(১৫) অভিযোগ/অসন্তোষ্টি নিষ্পত্তির ব্যবস্থাঃ
কর্পোরেশনের প্রধান কার্যালয় সহ বিভিন্ন ইউনিটের সম্মুখে অভিযোগ বাক্স স্থাপন করা আছে। প্রাপ্ত অভিযোগ সমূহ নিয়মিত যাচাই-বাছাই পূর্বক প্রতিকারের যথাযথ ব্যবস্থা গ্রহণ করা হয়।

(১৬) উপসংহারঃ সময়ের প্রয়োজনে বাংলাদেশ মৎস্য উন্নয়ন কর্পোরেশন (বিএফডিসি) এর প্রতিষ্ঠা হয়েছিল এবং এর উপর আরোপিত দায়িত্ব যথা: সামুদ্রিক মৎস্য আহরণ, স্বাদু পানির মৎস্য উৎপাদন, প্রক্রিয়াকরণ, বিপণন এবং রপ্তানী কার্যক্রম যথাযথ ভাবে পালন করতে সক্ষম হয়েছে। বর্তমানে মৎস্য সেক্টরের সকল ক্ষেত্রে বেসরকারী বিনিয়োগ ক্রমবর্ধমান রয়েছে। ফলে বাংলাদেশের মৎস্য সেক্টর একটি অন্যতম প্রধান আয়বর্ধক সেক্টর হিসেবে বিবেচিত হচ্ছে। এহেন অবস্থায় ১৯৭৩ সনের ২২ নং আইনে যে সকল mandate  কর্পোরেশন’কে দেয়া হয়েছিল বর্তমানে ঐ  mandate সমূহ সার্বিক বাস্তবায়ন করা প্রয়োজন। এছাড়া দেশের মৎস্য খাতে আয় বৃদ্ধির জন্য বাস্তবতার নিরিখে কর্পোরেশন কর্তৃক নতুন নতুন প্রকল্প গ্রহণ ও বাস্তবায়ন করতে হবে।  

